
DEKLARATE NGA GUVERNATORI ENDRJU M. KUOMO (ANDREW M. CUOMO) MBI VOTIMIN E 

PRITSHEM TE KONGRESIT PER PAKETEN E NDIHMES PER URAGANIN SENDI (SANDY) 

 

“Kanë kaluar 78 ditë që kur Shteti i Nju Jorkut përjetoi katastrofën natyrore më të rëndë në historinë e 

tij. Sendi (Sandy) shkatërroi ose dëmtoi rëndë pothuajse 19,000 shtëpi dhe apartamente. Mbi 42,000 

biznese të prekura janë ende duke pritur për ndihmë financiare. Dhe pothuajse tre muaj më vonë, mbi 

15,000 banorë të Nju Jorkut ende nuk mund të kthehen në vendet që i quajnë shtëpi; çdo ditë vonese e 

bën më të vështirë për ta që të besojnë se do të kthehen ndonjëherë. Banorët tanë janë përpjekur të 

rindërtojnë jetën e tyre dhe kanë qënë duke pritur që Uashington (Washington) D.C. të veprojë.  

Banorët e Nju Jorkut kanë kaluar përmes një katastrofe si asnjë tjetër që ka parë ndonjëherë kombi ynë 

dhe fatkeqësisht kanë pritur reagimin më zhgënjyes nga Kongresi që ka parë ndonjëherë ndonjë shtet. 

Kjo tani ka kaluar në një nivel të ri mosfunksionimi. Në dhjetë ditë të shkurtra, viktimat e Uraganit 

Katrina morën pothuajse 52 miliardë dollarë të ndihmës shumë të nevojshme. Pas Urganit Gustav, u 

deshën 17 ditë që banorët në rajonin e prekur të merrnin 20 miliardë dollarë ndihma. Këta shtete dhe 

banorët e tyre nuk u desh të prisnin kaq gjatë për ndihmën që meritonin dhe as banorët e Nju Jorkut 

nuk duhet të presin. Nëse Kongresi dëshiron të na tregojë se do të zbatojnë angazhimet që bënë kur e 

panë sesi po vuanim, duhet t’a miratojnë këtë ligj sot.”  

